
ТАҚРИЗИ 

муассисаи пешбар ба диссертатсияи Шафиев Бахтиёр Зиёратшоевич дар 

мавзуи «Ташаккули механизмы бозори қарзхои ипотекӣ дар шароити 

муосир (дар мисоли Ҷумҳурии Тоҷикистон)», ки барои дарёфти дараҷаи 

илмии номзади илмхои иқтисодӣ аз рӯйи ихтисоси 08.00.07 - Молия, 

муомилоти пулӣ ва қарз пешкаш карда шудааст.

Мутобиқати диссертатсия ба шиносномаи ихтисоси илмй. 
Таҳқиқоти диссертатсионӣ аз рӯйи ихтисоси 08.00.07 - Молия, муомилоти 

пулӣ ва қарз гузаронида шудааст, ки дар доираи шиносномаи 

номенклатураи ихтисосҳои КОА-и назди Президенти Ҷумҳурии 

Тоҷикистон ба бандҳои: 9.1.Назария, методология, консепсияҳо ва 

принсипҳои асосии муносибатҳои қарзӣ хамчун ҷанбаҳои пайдоиши 

низоми қарзӣ; 9.3.Инкишофи инфрасохтори муносибатхои муосири 

қарзӣ, шакл ва усулҳои қарздиҳӣ; 9.5.Сохтор ва оптимизатсияи бозори 

сармояи қарзӣ; 9.6.Қонунҳо ва тамоюлҳои рушди соҳаи қарзӣ; 

9.7.Таҳаввулоти муносибатҳои қарзӣ; қонуният ва тамоюлҳои муосири 

рушд, муносибатҳои мутақобилаи қарз ва гардиши пулӣ, молия, бозори 

молиявӣ, тақвияти таъсири қарз ба истеҳсолот ва фурӯши маҳсулоти 

ҷамъиятӣ; 10.1.Ташаккули низоми бонкӣ ва инфрасохтори он дар 

шароити иқтисоди бозорӣ; 10.4.Муаммоҳои таъмини сиёсати 

мутавозунии бонкӣ дар раванди сармоягузорӣ, қарздиҳӣ ва ташаккули 

пассивҳои бонкӣ дар атрофи тамоми сарчашмаҳо ва захираҳо; 

11.8.Танзими давлатии ташкилотҳои молиявию қарзӣ; 11.5.Афзалияти 

сиёсати пулию-қарзии муосир ва вокуниши бахши воқеӣ дар татбиқи он 

мувофиқат мекунад. 1



Мубрамӣ ва зарурати баргузории таҳқикот. Қарзи ипотекӣ дар 

шароити иқтисоди бозорӣ яке аз унсурҳои муҳими механизми 
такрористеҳсол арзёбӣ мегардад. Қарзи ипотекӣ ҳамчун муносибатҳои 
иқтисодӣ таърихи дурудароз ва рушди худро дорад. Қарзи ипотекӣ ин 
ҳамчун як намуди гарави амволи ғайриманқул дар шакли қарз бо 
таъмини ухдадорӣ тавассути институтҳои молиявӣ-қарзӣ 

бадастовардашуда, мебошад. Бо он мақсади махсус ухдодорӣ гузошта 
шудааст, ки қарздиҳанда - гаравгир дар ҳолати иҷро накардани шартҳои 
қарз, ҳуқуқи ҷуброни қарзи пардохтнашударо бо роҳи фурӯши молу 
мулки ба гарав гузошташудаи қарзгир ба даст меорад.

Мақсади рушди низоми қарзи ипотекӣ аз як ҷиҳат, беҳгардонии 

шароити манзили аҳолӣ ва аз ҷиҳати дигар - ҳавасмандкунии 

талабот дар бозорҳои сохтмон ва истеҳсоли масолеҳи сохтмонӣ 

мебошад. Ғайр аз ин, дастгирии давлатии рушди қарздиҳии ипотекӣ 

заминаи воқеии рушди иқтисодиёти миллӣ ва минтақа мебошад.

Мавриди зикр аст, ки ташкилотҳои қарзии молиявӣ дар 

Ҷумҳурии Тоҷикистон то ҳол таваҷҷуҳи аҳолиро барои гирифтани 

қарзҳои ипотекӣ пурра ба даст наовардаанд, зеро фоизҳои қарзҳо аз ҳад 

баланд ва муҳлати додани карзҳои ипотекӣ солҳои камро дар бар 

мегирад. Инчунин, ин намуди қарз барои ташкилотҳои қарзии 

молиявӣ дар шароити имрӯза даромади баланд намедиҳад ва барои 

ҳамин ҳам пешниҳоди чунин қарз ба онҳо чандон ҷолиб нест. Таҷрибаи 

кишварҳои хориҷӣ далолат аз он медиҳанд, ки қарзи ипотекӣ аз 

ҳисоби сарчашмаҳои арзону дарозмуддат пешниҳод карда мешавад, 

вале, мутаассифона, чунин имкониятро аксари ташкилотҳои қарзии 

молиявии Ҷумҳурии Тоҷикистон надоранд. Бозори қарзҳои ипотекӣ 

низ на чандон фаъол буда, механизми ҳамгироӣ ва инфрасохтори он 

пурра ташаккул наёфтааст.

Ҷанбаъҳои иқтисодӣ-молиявӣ, ҳуқуқӣ ва таъсири иҷтимоии он аз 
ҷониби олимони хориҷӣ бо тарзу равишҳои гуногун омӯхта шудааст, 

вале дар муҳити илмии Ҷумҳурии Тоҷикистон падидаи нав буда, олимон 2



пайгирии онро дар шароити иқтисоди бозорй аз оғози соҳибистиқлолй 

шуруъ намудаанд. Ҷанбаҳои назариявй-амалии он бо дарназардошти 
шароити муосир дар Ҷумҳурии Тоҷикистон кам омӯхта шудааст.

Аз ин рӯ, омӯзиши ташаккули механизми бозорй қарзҳои ипотекй 
дар шароити муосир дар доираи асосҳои институтсионалӣ муҳим 

шуморида, бурдани таҳқиқотро дар ин самт шарти асосй медонем.

Сатҳи асоснокии навовариҳои илмӣ, хулоса ва тавсияҳо. Сатҳи 

асоснокии илмй ва хулосаю тавсияҳои кори диссертатсионй бо омӯзишҳои 

анҷомдодаи муаллиф, дақиқии маълумот, кифоягии ҳаҷми маводҳои 

таҳқиқотӣ, коркарди омории натиҷаҳои таҳқиқот ва интишорот тасдиқ 

мегардад. Хулоса ва тавсияҳо оид ба мавзуъ дар асоси таҳлили илмии 

натиҷаҳои таҳқиқоти назариявй ва таҷрибавӣ бароварда шуда, бо 

маълумотномаҳо дар бобати татбиқи натиҷаҳои кори диссертатсионй дар 

амалия асоснок шудааст.

Навгонии илмии таҳқиқоти диссертатсионй ин таҳияи назария ва 

методологияи ташаккули механизми бозорй қарзҳои ипотекй дар 

шароити муосир. Навоварии диссертатсия аз рӯи ихтисоси 08.00.07 - 

Молия, муомилоти пули ва қарз аз чунин ҷиҳатҳо иборат аст:

- аз ҷониби муаллиф методологияҳои гуногуни мактабҳои иқтисодӣ, 

коршиносони масоили иқтисодӣ дар асоси таҳқиқ ва ҷамъбасти 

дастаҷамъонаи нуқтаҳои мухталифи назариявй, мафҳуми «қарзи ипотекй», 

таҷрибаи ҷаҳонии қарзҳои ипотекй бо шаклҳои гуногуни бозпардохт, 

принсипҳои қарзҳои ипотекй, намудҳои асосии хавфҳо дар қарздиҳии 

ипотекй пешниҳод гардида, баррасӣ ва ақидаи муаллифӣ пешниҳод 

гардидааст. (параграфи 1.1) (С. 16- 36);

- муаллиф дар натиҷаи таҳқиқот масъалаҳои муҳими қоидаҳои 

бозори қарзҳои ипотекй, гурӯҳбандии низоми бозорӣ қарзҳои ипотека, 

сохтори бозори қарзҳои ипотекй ва танзими он аз ҷониби мақомоти давлатӣ, 

таҷрибаи амалии рушди бозори қарздиҳии ипотекии мамолики хориҷии 

рушдкарда ба монанди ИМА, Олмон, Британияи Кабир ва Федератсияи 

Россия, инчунин хусусиятҳои бартарияти Ҷумҳурии Қазоқистон, з



Узбекистон ва Қирғизистон муайян ва мушахас кардааст; (параграфи 1.3) 

(С.50-69);

-муҳаққиқ ҳангоми таҳлил вазъи кунунии бозори қарзҳои ипотеки 

дар Ҷумҳурии Тоҷикистонро таҳлил карда, вобастагии байни омилҳои 

таъсиррасон ба ҳаҷми қарзҳои ипотеки тавассути таҳлили 

коррелятсионии ба роҳ монда, истифодаи мақсадноки SWOT-таҳлилро 

гузаронида, сохтори бозори қарзҳои ипотеки арзёбй гардида, мушкилоти 

дарёфти манзили истиқоматӣ ва талабот ба қарзҳои ипотеки дар 

Ҷумҳурии Тоҷикистон ошкор карда шуд; (параграфи 2.1) (С.71- 84);

-диссертант ҳангоми таҳқиқоти диссертатсионӣ роҳҳои асосии 

ҳавасмандии рафтори ташкилотҳои қарзии молиявӣ дар шароити рақобати 

бозори қарзҳои ипотека дар Ҷумҳурии Тоҷикистонро мушаххас, ва 

пешниҳод кардааст, такмили заминаи қонунгузорӣ, сафарбар намудани 

захираҳои зарурӣ, дастгирии давлатии ҷорӣ намудани имтиёзҳои андоз, 

ҳавасмандгардонӣ барои татбиқи идеяҳои инноватсионӣ дар амалия, ташкили 

муҳити рақобатии бозор ба рушди бозори хизматрасониҳои низоми бонкӣ 

ба манфиати қарзгирандагон, инчунин, ҳамгироии ташкилотҳои қарзии 

молиявӣ, таъмини устуворӣ ва рақобатпазирии онҳо мусоидат хоҳад кард; 

(параграфи 3.1) (С.115- 132);

-чораҳои танзими давлатии такмили механизми танзими давлатии 

ташаккули бозори қарзҳои ипотекӣ аз рӯйи самтҳои иқтисодӣ ва 

ташкилӣ- ҳуқуқӣ аз ҷониби муаллиф муайян ва мушаххас карда шудааст, ки 

сохтори ташаккули вазифаҳои қарздиҳии ипотекӣ дар иҷрои пайдарпайи 

афзалияти онҳо дар Ҷумҳурии Тоҷикистон таҳия ва пешниҳод гардиданд 

(параграфи 3.2) (С. 143-152);

-муаллиф бо истифода аз модели авторегрессионӣ дурнамои рушди 

қарздиҳии ипотекӣ дар пасманзари ҳалли мушкилоти сиёсати давлатии 

манзил барои давраи то соли 2030-ро пешгӯи карда аст. (параграфи 3.3) (С. 

153-168);

Саҳми илмии довталаб дар коркарди масъалаи илмй ва аҳамияти он.

Арзёбии мундариҷаи диссертатсионӣ ва дараҷаи ба итмом расидани он 

нишон медиҳад, ки диссертатсия аз муқаддима, се боб, 9 зербоб, хулоса ва 

пешниҳодҳо, феҳрасти адабиёти истифодашуда иборат буда, муҳтавои кор 

дар 193 саҳифаи матни компютерӣ баён гардидааст, ки шомили 13 ҷадвал, 9 

диаграмма ва 14 расм мебошад. Феҳристи адабиёти истифодашуда 156 

номгӯй сарчашмаҳои мавриди истифода қароргирифта, аз ҷумла муаллифони 

ватанӣ ва хориҷиро дар бар мегирад.

Дар муқаддима мубрамияти мавзуи диссертатсионӣ муайян карда шуда, 

дараҷаи коркардашавии он арзёбӣ гардидааст. Мақсад, вазифахо, предмет ва 

объекта таҳқиқот, навгониҳои илмӣ ва аҳамияти амалии он баён гардидаанд.

Дар боби аввал - «Асосҳои назариявй-методии қарзҳои ипотекй 

дар шароити иктисоди бозоргонй» - таҳкиқи назарияҳои илмй, моҳият 

ва хусусиятҳои карзҳои ипотекй мавриди омӯзиш қарор гирифта, 

бозори қарзҳои ипотекй ва таъсири он ба бахши воқеии андоз 

муайян карда шудааст. Инчунин, дар ин боби рисола омӯзиши таҷрибаи 

хориҷии рушди бозори қарзҳои ипотекй дар шароити муосир баррасӣ 

гардидааст (Саҳ. 16-69). Дар параграфи аввал, оид ба таҳқиқи назарияҳои 

илмӣ, моҳият ва хусусиятҳои қарзҳои ипотекй ақидаҳои олимону 

дохиливу хориҷӣ Шетинин Я.В., Гришаев С.П, Рябченко Л.И, Полтерович 

В.М., Старков О.Ю., Садриддинов Н.Т, Садриддинов У.Н., Наимов 

Б.Қ.,(17-19) вадигарон мавриди таҳқиқ қарор гирифтаанд.

Дар зербоби мазкур муаллиф гурӯҳбандии низоми бозорӣ қарзҳои 

ипотекиро аз нуқтаи назари илмии Логинов М.П. дастгирӣ карда аст , ки 

он ба панҷ зина ҷудо шудааст: бозори манзил; бозори аввалияи қарзҳои 

ипотекй, 

бозори дуюмдараҷаи қарзҳои ипотекй, бозори қоғазҳои қиматноки 

ипотекй, бозори су гурта» ( Саҳ.36).

Муаллифи диссертатсия зимни таҳқиқот модели консептуалиеро таҳия 

кардааст, ки дар он сохтори бозори қарзҳои ипотекй ва танзими он аз ҷониби 

мақомоти давлатӣ муайян ва мушаххас карда шудааст ,(Саҳ.43)5



Ҳамзамон, зимни таҳқиқот ба муаллифи диссертатсия муяссар 

шудааст, ки вазифаҳои асосӣ дар бозори қарзҳои ипотекиро муайян созад, ки 

аз инҳо иборат мебошанд: баланд бардоштани фаъолияти сармоягузорӣ 

дар иқтисод тавассути ҷалби маблағ бо истифодаи механизмҳои ипотека, 

таъмини такрористеҳсолкунии васеи манзил, таъмини такрористеҳсоли васеи 

захираҳои меҳнатй, рушди шаклҳои моликон, ҳалли масъалаҳои 

маблағгузории сохтмони асосӣ аз ҳисоби маблағҳои ҷалбшуда аз аҳолӣ ва 

қарзҳои ипотекӣ, ҳалли мушкилоти манзилии аҳолии дорои даромади миёна 

ва кам (Саҳ.49).

Маврид ба зикр аст, ки дар кори диссертатсионӣ усулҳо ва вазифаҳои 

асосии ташаккули бозори қарзҳои ипотекӣ, ҷараёни додани қарзҳои 

ипотекӣ дар бозори аввалия, рушди бозори аввалияи қарзҳои ипотекй, 

бозори дуюмдарҷаи қарзҳои ипотекй муайян гардидаанд (С.36-49).

Бартарияти ин таҳқиқот ҳамзамон аз он иборат аст, ки дар параграфи 1.3 

муаллиф, ҷанбаҳои амаливу муқоисавии таҷрибаи хориҷии пешқадами ИМА, 

Олмон, Британияи Кабир ва Федератсияи Россия, инчунин хусусиятҳои 

бартарияти Ҷумҳуриҳои Қазоқистон, Узбекистан ва Қирғизистон оид ба 

ташаккулёбии қарзҳои ипотекӣро аз нигоҳи муосир таҳқиқ намудааст(С. 37- 

50).

Таҷрибаи мамлакатҳои хориҷй ва Тоҷикистонро муқоиса намуда, 

муаллиф ошкор намудааст, барои Ҷумҳурии Тоҷикистон таҷрибаҳои 

хориҷии кишварҳои ИМА, Олмон, Британияи Кабир ва Федератсияи 

Россия, Ҷумҳурии Қазоқистон, Ҷумҳурии Узбекистан, Ҷумҳурии 

Қирғизистон дар самти рушди бозори қарзҳои ипотекй омӯхташуда, 

бартарияти татбиқи он тавсия гардидааст. Дар тавсияҳо таъкид гардидааст, 

ки татбиқи он метавонад ба фаъолияти пурсамари бозори дуюмдараҷа, 

афзоиши шумораи қарздиҳандагон, паст шудани хавф ва меъёрӣ фоиз бо 

зииёд шудани муҳлати қарзҳои ипотекй дар Ҷумҳурии Тоҷикистон оварда 

расонад. Илова бар ин, ҷорӣ намудани ин таҷрибаҳо як навъ муҳаррик дар 

раванди такмили қонунгузорӣ ва ба эътидол овардани иқтисодиёти кишвар 

хизмат хоҳад кард. 6



Боби дуюм «Таҳлили вазъи бозори қарзҳои ипотеки дар Ҷумҳурии 

Тоҷикистон» унвон гирифта, дар он таҳлил вазъи қарздиҳии ипотеки дар 

Ҷумҳурии Тоҷикистон (Саҳ.70-84), инфрасохтори бозори қарзҳои ипотеки 

дар Ҷумҳурии Тоҷикистон (Саҳ.85-99), мушкилоти дарёфти манзили 

истиқоматӣ ва талабот ба қарзҳои ипотеки дар Ҷумҳурии Тоҷикистон ( 

Саҳ.99-114) мавриди таҳлилу баррасӣ қарор дода шудааст.

Таҳқиқоти муаллиф нишон дод, ки аз шумораи умумии 64 адад 

ташкилоти қарзии молиявӣ, айни замой дар бозори қарзҳои ипотекии 

Ҷумҳурии Тоҷикистон тибқи маълумоти дастраснамуда аз сомонаҳои 

ташкилотҳо ҳамагӣ 9 адад ташкилотҳои қарзии молиявй бо пешниҳоди 

хизматрасонии худ дар асоси муқаррароти қонунгузориҳои Ҷумҳурии 

Тоҷикистон фаъолият доранд. Ҳангоми таҳлили ҷадвали 2.1.2.- 

Пешниҳоди қарзҳои ипотекӣ аз ҷониби ташкилотҳои қарзии молиявӣ дар 

Ҷумҳурии Тоҷикистон муаллифи диссертатсия маълум кардааст, ки аз 

ҳиссаи 100% миқдори умумии ташкилотҳои қарзии молиявии Ҷумҳурии 

Тоҷикистон ҳамагӣ 14,1% ба додани қарзҳои ипотекӣ машғуланд. 

Инчунин, дар муқоиса бо ташкилотҳои қарзии молиявии хориҷи кишвар 

карзҳои ипотекӣ дар Ҷумҳурии Тоҷикистон фоизи баланд ва муҳлати 

кӯтоҳро дарбар гирифта, сатҳи пасти хизматрасониҳоро дар самти 

пешниҳоди қарзҳои ипотекӣ нишон медиҳанд. Аз ин хотир, барои 

пешниҳоди карзҳои дарозмуддат захираҳои дарозмуддат лозим мебошанд. 

Яке аз сарчашмаҳои асосии рушди қарзҳои ипотека ин зиёд намудани 

захираҳои худи бонкҳоро донистан ба мақсад мувофиқ мебошад, аз он 

ҷумла сармояи онҳоро. Аммо чуноне ки маълум аст, сармояи 

ташкилотҳои қарзии молиявии Ҷумҳурии Тоҷикистон на он қадар зиёд (10 

то 20%) мебошад (Саҳ.74).

Инчунин, дар боби дуюми кори диссертатсионй муаллиф таҳлили як 

қатор нишондиҳандаҳои ба маъмурикунонии андоз таъсиркунандаро ба 

монанди: тамоюли рушди қарздиҳии ипотекй аз рӯйи ҳисоби низоми бонкй 

дар Ҷумҳурии Тоҷикистон, динамикаи ҳиссаи қарзҳои ипотекй дар таснифи 

сандуқи қарзй аз рӯи ҳисобҳои низоми бонкй дар Ҷумҳурии Тоҷикистон, 

тамоюли ҳиссаи қарздиҳии ипотекӣ дар ММД, омилҳои асосии рушди 

қарздиҳии ипотеки дар Ҷумҳурии Тоҷикистон, натиҷаи таҳлили 

коррелятсионии омилҳои асосии рушди қарзҳои ипотекӣ дар Ҷумҳурии 

Тоҷикистон мавриди таҳлил қарор додааст.

Муаллиф кайд менамояд, таҳлили вазъи қарздиҳии ипотекӣ дар 

Ҷумҳурии Тоҷикистон гузаронидашуда, баҳогузорӣ гардид, ки дар 

давоми солҳои 2015-2022 тағйироти куллӣ дар сохтори низоми бонкии 

Ҷумҳурии Тоҷикистон ба амал омадааст. Ташкилотҳои қарзии молиявӣ дар 

маҷмуъ аз 123 адад, дар соли 2015 ба миқдори 59 адад, дар соли 2022 кам 

гардидаанд. Шумораи воҳидҳои сохтории ташкилотҳои қарзии молиявӣ дар 

соли 2022 миқдоран 1852 ададро ташкил дода, нисбат ба соли 2015 ба 1303 

адад коҳиш ёфтаанд. Муайян карда шуд, ки камшавии ташкилотҳои қарзии 

молиявӣ ва воҳидҳои сохтории онҳо сабабҳои гуногуни худро дорад, вале 

бешаку шубҳа таъсири омилҳои тағйирёбии иқтисодиёти ҷаҳон давоми 

солҳои охир, буҳронҳои пайдарпайи молиявӣ, ҳисороти пандемия COVID- 

19, мутобиқат накардани фаъолияти ташкилотҳои қарзии молиявӣ ба 

санадҳои меъёрию ҳуқуқии низоми бонкии Тоҷикистон ва номукаммалии 

таъминоти амнияти молиявӣ ба чашм мерасанд (Саҳ.114).

Боби сеюм - «Самтҳои асосии ташаккули механизми бозори қарзҳои 

ипотекӣ дар Ҷумҳурии Тоҷикистон» - номгузорӣ карда шуда, дар он 

ҳавасмандии рафтори ташкилотҳои қарзии молиявӣ дар шароити рақобати 

бозори қарзҳои ипотека дар Ҷумҳурии Тоҷикистон (Саҳ. 100-115), такмили 

механизми танзими давлатии ташаккули бозори қарзҳои ипотекӣ дар 

Ҷумҳурии Тоҷикистон ( Саҳ.115-132), дурнамои рушди қарздиҳии ипотекӣ 

дар Ҷумҳурии Тоҷикистон (Саҳ.133-152) мавриди таҳқиқоти диссертант 

қарор гиритааст.

Аз нигоҳи диссертант ташаккули бозори қарзҳои ипотекӣ дар 

Ҷумҳурии Тоҷикистон дар шароити муосир бештар бо самтҳои танзими 

он муайян карда мешавад. Ҳангоми муайян кардани механизми 

ташаккули бозори ипотекй бояд ба назар гирифт, ки дар шароити 

ташаккул ва рушди муносибатҳои бозорй ду шакли ба ҳам мукаммал танзим 

карда шаванд: танзими давлатии бозор ҳамчун шарти зарурии танзими 

муносибатҳои молиявӣ ва ташкилӣ, худтанзимкунии бозори қарзҳои 

ипотека, ки тавассути ҳамкории иштирокчиёни асосй ва ҷонибҳои 

манфиатдори он амалй карда мешавад(Саҳ. 139).

Дастоварди дигари диссертатсия дар он аст, ки муаллиф бо истифодаи 

усулҳои маъмули таҳқиқот яъне усулҳои математикй дурнамои рушди 

қарздиҳии ипотекй дар Ҷумҳурии Тоҷикистонро муайян кардааст.

Ҳангоми таҳияи моделҳои авторегрессионии диссертант маълму 

шудааст, ки афзоиши қарзҳои ипотекй дар оянда аз 103,3%-и соли 

2023 то ба 120,2%-и соли 2030 ба чашм мерасад. Зиёдшавии қарзҳои 

ипотекй бо асъори миллй аз 101,4%-и соли 2023 то ба 105,1%-и соли 

2030 ва асъори хориҷӣ бошад, аз 105,3%-и соли 2023 то ба 135,6%-и 

соли 2030 майл мекунад (Саҳ.153).

Аҳамияти назариявӣ ва амалии таҳқиқот аз он иборат аст, ки 

хулосаҳо ва пешниҳодоти дар диссертатсия дарҷгардида, ба мукаммал 

гардидани донишҳои назариявию методии раванди ташаккул ва таҳлили 

механизмҳои ташаккули бозори қарзҳои ипотека мусоидат карда, як қатор 

пешниҳодҳои дар диссертатсия овардашуда, метавонанд татбиқи амалии 

худро дар низоми идоракунии соҳа ва инчунин, дар фаъолияти 

ташкилотҳои қарзии молиявй ва Бонки миллии Тоҷикистон бо 

дарназардошти манфиатҳои иқтисоди миллй пайдо кунанд. Натиҷаҳои 

илмй, хулосаҳо ва тавсияҳои диссертатсионии пешниҳодшударо метавон 

дар самти ташаккули механизми бозори қарзҳои ипотека дар Ҷумҳурии 

Тоҷикистон истифода бурд. Инчунин, тавсияҳои асосии методологй ва 

амалй, ҳалли масъалаҳои ташкилӣ - иқтисодӣ имкон медиҳанд, ки 

масъалаҳои дарёфти манзил ва рушди қарзҳои ипотекй дар Ҷумҳурии 

Тоҷикистон дар сатҳи баландтар бардошта шавад.

Асоснокй ва муътамад будани хулосаву тавсияҳое, ки дар 

диссертатсия зикр гардидаанд. Аз рисолаи илмӣ бармеояд, ки муаллиф 

ҳадафи таҳқиқотро муқаррар ва барои расидан ба ин ҳадаф вазифаҳои 

таҳқиқотро пешниҳод намудааст, ки ҳалли онҳо ба тавлиди навгониҳои 9



илмии таҳқиқоти диссертатсионӣ мусоидат намудаанд. Вобаста ба 

муҳиммияти таҳқиқот дар диссертатсия объекты таҳқиқот, мавзуъ, 
масъалаҳо ва усулҳои таҳқиқот муайян карда шудаанд.

Асосҳои назариявию методологии таҳқиқотро назариёти олимони 
ватанию хориҷӣ, санадҳои ҳуқуқӣ, стратиегияву барномаҳо ва дигар 
асноди меъёрии Ҳукумати Ҷумҳурии Тоҷикистон дар самти низоми 

бонкии Ҷумҳурии Тоҷикистон (қонунҳо, қарору амрҳои раиси Бонки 

милии Тоҷикистон ва қонунгузории ҳокимияти давлатӣ) ташкил 

медиҳанд. Ҳангоми таҳқиқот муаллиф мавриди коркард ва таҳлилу 

хулосабарориҳо аз усулҳои монографӣ, таҳлили оморӣ, усули 
математикй - иқтисодӣ, демографию қиёсӣ ва таҷрибавию озмоишӣ 

истифода намудааст.

Эродҳо ва баъзе пешниҳодҳо оид ба кори диссертатсионй. Дар 

баробари ҷанбаҳои мусбии кори диссертатсионй дар автореферат ва 

диссертатсияи мазкур камбудиҳо низ ба чашм мерасанд. Бояд қайд кард, ки 

пояи устувори илмй -назариявй таълиф гардида, муаллиф дар таълифи он 

заҳмати зиёдеро ба харҷ додааст. Аммо, баъзе норавшаниҳо, аз қабили 

хатогиҳои услубй ва парокандагии фикрй дар матнҳо ҷой доранд, ки боварй 

дорем муҳаққиқ дар оянда сари ислоҳи онҳо кор мекунад.

Эродҳо чунинанд, ки ба як қисми онҳо бояд таваҷуҳ зоҳир намоем:

Муаллиф дар муқаддимаи кори диссертатсионй иброз доштааст, ки 

вобаста ба мавзуи таҳқиқотӣ олимони ватанӣ корҳои таҳқиқотй анҷом 

додаанд, аммо ба гайр аз Ҳикматов У.С., Раҳимов Р.Р дигар аз ягон 

олими ватанӣ назария ё ақидае мавҷуд нест;

> Муаллиф таҷрибаи бисер аз давлатҳои Аврупо ва давлатҳои ИДМ-ро 

оид ба равнақи бозори қарзҳои ипотекӣ таҳқиқ кардааст, аммо 

таҷрибаи кадоме аз ин давлатҳо ба кишвари мо мутобиқ аст 

норавшан боқӣ мондааст;

> Дар саҳифаи 76 диссертатсия диаграммаи 2.1.1. тамоюли рушди 

қарздиҳии ипотекй аз рӯйи ҳисоби низоми бонкй дар Ҷумҳурии 

іо



Тоҷикистон мавриди таҳлил қарор дода шудааст, аммо омилҳои 

таъсиррасон ба равнақи пешниҳоди қарзҳои ипотекӣ норавшан аст;

> Ҳангоми таҳқиқи инфрасохтори бозори қарзҳои ипотекӣ дар 

Ҷумҳурии Тоҷикистони муаллиф расмеро таҳия кардааст, ки дар он 

мақомоти давлатие, ки бозори қарзҳои ипотекиро дар Ҷумҳурии 

Тоҷикистон танзим мекунанд оварда шудааст. Мутаассифона, 

нишон надодааст, ки ин мақомотҳои танзимкунандаи қарзҳои 

ипотекӣ чи вазифаҳоро дар танзими қарзҳои ипотекй иҷро 
мекунанд;

> Диссертант дар ҷадвали 2.1.3. -динамикаи ҳиссаи қарзҳои ипотекиро 

дар таснифи сандуқи қарзӣ аз рӯи ҳисобҳои низоми бонкӣ дар 

Ҷумҳурии Тоҷикистон таҳлил кардааст. Мавқеи муаллиф дар 

таҳлили ҷадвали мазкур кам дида мешавад, яъне бо кадом сабаб 

ҳиссаи қарзҳои ипотекй нисбат ба дигар намуди таснифи сандуқи 

қарзй кам аст;
> Дар хулосабарории боби дуюми диссертатсия бисёр бамаврид мебуд 

аз таҳлили ҷадвалҳо ва диаграммаҳое, ки дар боби дуюми рисола 
мавриди таҳқиқ қарор гирифта буданд, натиҷагирӣ карда мешуд;

> Дар матни рисола ва дар баъзе номгӯйи феҳристи адабиёт ғалатҳои 
имлоӣ ва ё техникӣ дида мешавад.

Эродҳои дар боло зикршуда ҷиддӣ нестанд, баъзе хусусиятҳои тавсиявӣ, 

дигаре хатогиҳои техникӣ буда. онҳо ба мазмуни баланди илмию амалии 

кори таҳқиқот таъсири манфӣ намерасонаНд.

Тасдиқи иньикоси натиҷаҳои кори диссертатсионӣ дар нашрияҳои 

илмӣ. Аз рӯйи натиҷаҳои таҳқиқот зиёда 12 кори илмӣ, аз ҷумла 4 - той он 

дар маҷаллаҳои шомили феҳристи КОА-и назди Президента Ҷумҳурии 

Тоҷикистон интишор гардидааст, ки ҳаҷми у мумии онҳо 3,62 ҷузъи чопиро 

ташкил медиҳад. Муаллиф дар конференсияҳои илмӣ - назариявӣ ва илмӣ - 

амалӣ, семинархо, низ ба тариқи маърузаҳои илмӣ баромад намудааст.

Мутобиқати авторефераты ба муқаррароти асосии диссертатсияи 

илмй. Автореферат пурра ба мазмун ва мундариҷаи диссертатсия мувофиқ 

ва ба талаботҳои муқаррарнамудаи КОА-и назди Президента Ҷумҳурии 

Тоҷикистон ҷавобгуй буда, мазмуну муҳтавои навгониҳои асосии 

диссертатсияро дар бар гирифта, асарҳои интишоршуди муаллиф иқтибосҳои 

илмй ва хулосаву пешниҳодҳои дар диссертатсия ҷойдоштаро дар худ 

инъикос намудааст.

Мутобиқати тахассуси илмии довталаб ба дараҷаи илмии 

дархостшаванда. Чуноне аз шиносой бо муҳтавои асноду мадорики 

пешниҳоднамудаи унвонҷӯ бармеояд, тахассуси илмии ӯ ба дараҷаи илмии 

дархостнамудааш мутобиқат менамояд. Довталаби дараҷаи илмии номзади 

илмҳои иқтисодӣ Шафиев Бахтиер Зиёратшоевич ба талаботи бандҳои 17 ва 

18-и Тартиби додани дараҷаҳои илмй, ки бо қарори Ҳукумати Ҷумхурии 

Тоҷикистон аз 30 июни соли 2021, № 267 тасдиқ шудааст, мувофиқат 

мекунад.

Хулосаи умумй оид ба кори диссертатсионй. Диссертатсияи номзадии 

Шафиев Бахтиер Зиёратшоевич дар мавзуи «Ташаккули механизми 

бозори қарзҳои ипотекй дар шароити муосир (дар мисоли Ҷумҳурии 

Тоҷикистон)», ки ба ҳимоя барои дарёфти дарачаи илмии номзади илмҳои 

иқтисодӣ аз рӯйи ихтисоси 08.00.07 - Молия, муомилоти пули ва қарз 

пешниҳод шудааст, кори анҷомёфта, мантиқӣ ва ба итмомрасидаи илмй- 

квалификатсионй буда, арзиши баланди илмй дорад.

Ба талаботи Комиссияи олии аттестатсионии назди Президенти 

Ҷумҳурии Тоҷикистон мутобиқ будани тартиб ва танзими диссертатсия. 

Дар маҷмуъ камбудиҳои ҷойдошта наметавонанд, ки арзиши илмии 

диссертатсияро коҳиш диҳанд. Аз ин рӯ, диссертатсияи илмии Шафиев 

Бахтиёр Зиёратшоевич дар мавзуи «Ташаккули механизми бозори қарзҳои 

ипотекй дар шароити муосир (дар мисоли Ҷумҳурии Тоҷикистон)», 
барои дарёфти дараҷаи илмии номзади илмҳои иқтисодӣ, дар сатҳи зарурии 

илмй иҷро гардида, ба талаботҳои Комиссияи олии аттестатсионии назди 

Президенти Ҷумҳурии Тоҷикистон, ки бо «Тартиби додани дараҷаҳои илмй»12



ва бо Қарори Ҳукумати Ҷумҳурии Тоҷикистон аз 30 июни соли 2021, №267 

тасдик карда шудааст, мувофиқ буда, муаллифи он сазовори дараҷаи илмии 

номзади илмҳои иқтисодӣ аз рӯйи ихтисоси 08.00.07 - Молия, муомилоти 
пулӣ ва қарз мебошад.

Тақриз дар ҷаласаи якҷояи кафедраҳои фаъолияти бонкӣ ва молияи 

Донишгоҳи давлатии тиҷорати Тоҷикистон муҳоқима ва тасдиқ карда 

шудааст. Суратҷаласаи № 10 аз 19 май соли 2023.

Натиҷаи овоздиҳӣ: 17 нафар тарафдор, зид - 0, бетараф - 0.
Тақриз аз тарафи номзади илми иқтисодӣ, и.в. дотсент Ҳалимов Л.М. 
тартиб дода шудааст.

Раиси ҷаласа:
Мудири кафедраи молияи

Донишгоҳи давлатии тиҷорати

Тоҷикистон, н.и.и., дотсент /л Дусматов Б.М.

Ташхисгар:

Мудири кафедраи фаъолияти бонкии
Донишгоҳи давлатии тиҷорати

Тоҷикистон, н.и.и.и.в., дотсент имов Л.М.

Котиби ҷаласа:

н.и.и. и.в.дотсент Абдуллоев А.Б.

ШУЪБАИ

Пиризода С.С.

Имзои Дустматов Б;Мг< Ҳалимов Л.М., Абдуллоев А.Б.-ро тасдиқ 

менамоям. ул/
I '+‘7 8А \л S'l

u ~Г Х'ОИ!ИАХСУС IsСардори шуъбаи кадрҳо - , ‘
ва корҳои махс^ф^ЦТ^хФ

...
Суроға:734061, Ҷумҳурии Тоҷикистон, ш.Душанбе, кӯчаи Деҳотӣ 1/2.
www.tguk.tj, Email:mail@ddtt.tj; tguk@mail.ru

Телефон: +992(37) 234-83-46,+992(37)234-85-46 13

http://www.tguk.tj
mailto:mail@ddtt.tj
mailto:tguk@mail.ru

